
Id-decizjoni tal-Qorti Ewropea tal-
Gustizzja ttemm l-insib ‘xjentifiku’ tal-
ghasafar tal-ghana

BirdLife Malta tilga’ d-decizjoni tal-Qorti Ewropea tal-Gustizzja li nghatat
illum, 19 ta’ Settembru, li ddikjarat id-deroga ghall-insib ta’ seba’ speci ta’
ghasafar tal-ghana illegali u tmur kontra d-Direttiva tal-Unjoni Ewropea
(UE) dwar I-Ghasafar. Din is-sentenza temmet l-insib tal-ghasafar tal-ghana
f'Malta.

Meta Malta ssiehbet fl-Unjoni Ewropea kienet iffirmat ftehim biex l-insib
jispicca gradwalment sal-2009. F1-2014 il-Gvern Malti bidel fehemtu u rega’
beda jiftah l-istagun ghall-insib tal-ghasafar tal-ghana billi applika deroga
taht l-artikolu (9)1c tad-Direttiva dwar l-Ghasafar. II-Kummissjoni Ewropea
kkontestat din id-decizjoni u fethet proceduri legali ta’ ksur kontra Malta. Fl-
2018 il-Qorti Ewropea tal-Gustizzja kienet iddikjarat I-insib tal-ghasafar tal-
ghana illegali.

Wara li sehh dan, il-Gvern Malti ried jintghogob man-nassaba u pprova jerga’
jdahhal l-insib tal-ghasafar tal-ghana bl-iskuza li qed japplika deroga
xjentifika taht 1-Artikolu (9)1a. L-idea li n-nassaba jagbdu l-ghasafar tal-
ghana u jehilsuhom immedjatament, wara li jiccekkjaw igorrux xi crieket
b’dejta xjentifika, kienet farsa li wasslet lill-Kummissjoni Ewropea biex ghal
darb’ohra tikkontesta din il-prattika quddiem il-Qorti Ewropea - process li
ntemm illum b’decizjoni ¢ara.

Din is-sentenza tibghat messagg car li d-decizjonijiet relatati mal-ghasafar u
man-natura ghandhom ikunu bbazati fuq xjenza soda. “BirdLife Malta dejjem
insistiet li 1-Kumitat Ornis ghandu jkun ibbazat aktar fuq ix-xjenza. II-
membri f'dan il-kumitat iridu jkunu kapaci jifthmu x-xjenza halli jkunu
jistghu jaghtu parir tajjeb lill-Gvern. BirdLife Malta kienet 1-uniku membru



f'dan il-kumitat li vvota kontra din id-deroga ghax mill-ewwel jum deher ¢ar
li din kienet biss skuza li ma Kkellha ebda valur xjentifiku jew ta’
konservazzjoni. I1-Qorti Ewropea tal-Gustizzja tatna ragun.” - Nicholas
Barbara, Kap tal-Konservazzjoni.

“Issa li nghatat is-sentenza, li hija ¢ara hafna, qed nitolbu lill-Gvern biex
jirrispettaha u jiddikjara li ma jistax isir aktar insib ghall-ghasafar tal-ghana.
Infakkru lill-Gvern li ahna dejjem tajnieh parir tajjeb, anke waqt il-lagghat
tal-Kumitat Ornis. Hasra li I-parir taghna dejjem waqa’ fuq widnejn torox u
Malta spic¢cat il-Qorti. Issa 1-Gvern m’ghandux ghazla hlief li joqghod ghas-
sentenza tal-Qorti Ewropea.” - Mark Sultana, Kap Ezekuttiv ta’ BirdLife
Malta.

Attachment:
(1) Sentenza tal-Qorti Ewropea tal-Gustizzja dwar il-kaz C-23/23
(2) Stqarrija ghall-Istampa mill-Qorti Ewropea tal-Gustizzja
(3) Filmat li juri l-abbuz mid-deroga tar-ricerka biex jitkompla I-

insib tal-ghasafar tal-ghana:
https://www.youtube.com/watch?v=tQ3KX4qGUIk&t=10s

